
San Publiju: il-profeta ta’ Malta

X’jiswa li f’soc¢jeta jkollok nies kapaci, arkitetti tajbin 1i jafu jibnu, amministraturi
tajbin li jafu jamministraw, nies imharrgin fil-finanzi u l-ekonomija, politi¢i tajbin?
Tahsbu intom li dawn li semmejt u ohrajn bhalhom huma bizzejjed biex jiggarantixxu
li jkun hemm qafas socjali tajjeb li jhares id-dinjita ta’ kull persuna? Kien hemm
poplu iehor, il-poplu Lhudi, li kellu bil-ghadd nies ta’ hila bhal dawk li semmejtilkom,
ghax verament kellu periti, amministraturi, organizzaturi u nies fil-kummer¢ li kienu
tajbin. Imma dan il-poplu ma kellux din il-garanzija, tant li sab ruhu kemm-il darba
fl-ezilju u tturufnat. Tafu ghaliex? Ghax ghalkemm kien imzejjen b’nies ta’ hila kien
jongsu l-profeta, jigifieri lil dak li jitkellem f’isem Alla, li jghin biex l-ghazliet u 1-
azzjonijiet li jaghmel il-bniedem, hi x’inhi 1-karriera tieghu jew taghha, ikunu skond
ir-rieda u l-hsieb ta’ Alla. U meta l-poplu Lhudi ma tax widen ghall-profeta allura
kkundanna lilu nnifsu u sab ruhu fl-iskjavitu.

Publiju I-profeta li wassal il-vuci ta’ Alla

Jiena nipprova nagra fil-hajja u fis-soc¢jeta taghna dik in-nisga li naghmlu minnha
ahna lkoll. Hija soc¢jeta li ghall-grazzja t’Alla hi mzejna b’hafna li ghandhom hiliet
kbar, imma jien nibza’ li gqed nghixu fi Zmien fejn jekk hemm profeta dan huwa
msikket, jew inkella li nistghu wkoll niftaqru mill-prezenza tal-profeta. Qed nghid
dan ghaliex meta nirrifletti fuq il-grajja ta’ Missierna San Pawl fostna, grajja minsuga
flimkien mal-istorja ta’ Publiju l-princep ta’ din il-gzira, jien nara l-bniedem moghni
b’hafna kwalitajiet u talenti, u nara l-bniedem li kien jahkem u jorganizza l-hajja
soc¢jali imma li kien fuq kollox il-bniedem profeta. Meta ngib quddiem ghajnejja lil
Pawlu jaghmel lil Publiju l-ewwel isqof tal-komunita Kristjana li huwa waqqaf
f’dawn il-gzejjer jien ma nistax ma nilmahx f’San Publiju l-ewwel profeta li wassal
mhux il-vuci tieghu imma l-vuci ta’ Alla, halli seta’ jsawwar mhux biss lill-Knisja
imma wkoll lis-socjeta taghna.

Jien nisthajjel lil Pawlu jghid lil Publiju dak li 1-Appostlu jghid lil Timotju, li kien
ukoll responsabbli mill-Knisja ta’ Efesu. X’jghidlu lil Timotju? Pawlu jsemmilu 1-
profeziji u jghidlu: “Jalla inti tissahhah f’dawn il-profeziji u twassal il-profezija lill-
Knisja ta’ Efesu”. Nahseb li ma nkunux nitbieghdu mill-verita jekk ahna nghidu li
Pawlu lil Publiju jesprimilu l-istess hsieb u xewqa: “Ftakar fil-profeziji u halli 1-
profeziji jaghgnuk biex inti tkun il-profeta ta’ dan il-poplu”. Pawlu fl-ewwel ittra lill-
Korintin jghidilhom lill-Kristjani: “Theggu ghal doni kbar, 1-ewwel fosthom id-don
tal-profezija, ghax min ghandu d-don tal-profezija jgawwi, iheggeg u jghallem”. Jekk
Pawlu jesprimi din ix-xewqa lill-komunita ta’ Korintu ma setax jonqos milli huwa
jesprimi wkoll l-istess xewqa lill-komunita li huwa waqqaf f’pajjizna, partikularment
lil dak li huwa halla biex ikun il-gwida, il-profeta tal-Knisja u ta’ dawn il-gzejjer.

Iva, gheziez tieghi, f’din il-festa partikulari — ghaliex qed tigi c¢celebrata fis-Sena
Pawlina — dan huwa l-hsieb li nixtieq nafdalkom biex tirriflettu fuqu u titheggu halli
nassiguraw li fost il-hafna hiliet li nixxenqu ghalihom u nithabtu biex ikollna fil-qafas
tas-socjeta taghna ma nittraskurawx li jkollna dan il-ministeru profetiku.



Il-profeta jitkellem f’isem Alla

X’jaghmel il-profeta? Il-profeta huwa dak li jitkellem f’isem Alla. Il-profeta huwa
dak li jfakkar lill-poplu li hafna drabi I-harsa tieghu hija lejn l-art, u jghidlu: “Erfa’
rasek ’il fuq ghaliex hemm Alla”. Il-profeta llum jghid mhux biss li hemm Alla imma
li t-triq li jrid jimxi 1-bniedem halli jizgura li jkollu l-pac¢i u l-prosperita hija t-triq
indikata minn Kristu. Il-profeta huwa dak li bil-Kelma jhabbar lil Kristu u 1-Bxara t-
Tajba tieghu. Pawlu fl-ittra tieghu lill-Korintin jghid: “Lili 1-Mulej ma baghatnix biex
nghammed imma biex inxandar il-Vangelu”. Pawlu I-profeta jhossu mibghut mhux
biex jiccelebra s-sagramenti imma biex ihejji lill-bniedem halli jiltaga’ ma’ Kristu fis-
sagramenti permezz tal-Kelma.

Insensibbilta ghall-vuci ta’ Alla

Gheziez tieghi, geghdin nghixu f’epoka meta xi whud ged isiru insensibbli ghall-vuci
ta’ Alla u ohrajn ged jaghlqu widnejhom ghaliha. Qeghdin nghixu f’epoka meta
nahsbu li tant ghandna kapacitajiet li nistghu nghaddu minghajr Alla u allura li
nistghu nghaddu minghajr il-profeta.

Il-profeta jindika t-triq ta’ Alla

Min huwa l-profeta? Il-profeta huwa dak li jaghmel kuragg u li jaghmel il-qgalb lill-
bniedem, spec¢jalment meta jkun ged jghix f’mumenti tad-dlam u fl-ezilju. Hekk
ghamel il-profeta mal-poplu Lhudi u hekk jaghmel il-profeta mal-poplu ta’ Alla llum.
Pawlu lil Timotju jghidlu: “Ftakar li huwa Alla li jsalva u habbar li I-helsien veru gej
minn ghand Alla”. Hija din il-Bxara t-Tajba illi quddiem kull xorta ta’ terremot u ta’
dlam timla 1-qalb tal-bniedem bit-tama u bil-kuragg, halli jaghraf jeghleb dak li qed
jostakolah fil-mixja tieghu.

Il-profeta li jiddenunzja d-dnub

Il-profeta huwa dak li mhux biss jitkellem f’isem Alla, mhux biss jindika t-triq ta’
Alla, imma jiddenunzja dak li huwa hazin u dak li huwa dnub. Forsi llum il-gurnata
geghdin nitilfu dak li huwa s-sens tad-dnub u qed nghixu fi zmien meta hawn 1-eklissi
tad-dnub. Tant huwa hekk li kollox sar permess, kollox sar jiswa u kollox jista’
jghodd ghall-bniedem, minghajr ma nfittxu x’inhu t-tajjeb u l-hazin, x’inhu dak li
jghodd u dak li ma jghoddx. Allura llum aktar minn qatt qabel hija mehtiega 1-vuci
profetika li tiddenunzja d-dnub.

Publiju jiddenunzja mhux biss id-dnub persunali imma wkoll dak strutturali
Hekk nahseb 1li ghamel Publiju fil-ministeru tieghu bhala raghaj tal-komunita
Kristjana fil-bidu taghha. Ma kienx zmien facli, ghaliex huwa ried johrog lil dik il-
komunita minn era li kienet bla Alla u li ma kellhiex sens tad-dnub. Imma l-profeta,
ghax ihabbar u jitkellem f’isem Alla, jghin lill-bniedem filwaqt li jimtela bit-tama,
imma jaghraf ukoll x’inhuma n-nuqqasijiet u 1-ghazliet hziena tieghu.

Il-profeta mhux biss jiddenunzja d-dnub persunali imma wkoll id-dnub strutturali, id-
dnub ta’ dawk l-istrutturi li hemm fis-soc¢jeta li, kif isejhilhom il-Papa Gwanni Pawlu
I, “huma magna li tipproduci 1-hazen”. U intom tahsbu li fis-socjeta taghna ahna tant
onesti li m’ghandniex dnubiet strutturali? Tafu x’jonqosna? Jonqgosna l-profeti illi
f’isem Alla jkollhom il-kuragg u 1-qawwa li jiddenunzjaw dan id-dnub.

Il-profeta u l-purifikazzjoni tal-kult



Gheziez tieghi, il-vuci tal-profeta hija mehtiega wkoll ghall-purifikazzjoni tal-kult u
tar-religjon taghna. Smajnieh l-ewwel qari mehud mill-profeta Isaija, li jipprova jiftah
ghajnejn il-poplu Lhudi, li kien ghami fuq it-Tempju, u jghidlu li m’hux it-Tempju li
jghodd imma li jiftakar fl-armla u fl-iltim. M’hux it-Tempju li jghodd imma li jaghti
x’jiekol lil min huwa bil-guh, li jlibbes lil min huwa gharwien. Jiena nahseb li llum
ghandna bzonn ukoll din il-vuci profetika li tghinna nippurifikaw ir-religjon taghna, li
hija tant ghaziza ghalina; li ahna nippurifikaw dawk ic¢-celebrazzjonijiet li naghmlu
imma li mhux dejjem huma ghall-glorja ta’ Alla. Ghandna bzonn, ghalhekk, dik il-
vuci profetika li tghinna nsahhu dan il-kult taghna halli, filwagqt li naghtu tassew gima
u gieh lil Alla l-Imbierek, ma naghlqux ghajnejna quddiem il-htigijiet tal-bniedem, hu
min hu u gej minn fejn gej.

Profeti foloz

Il-vuci tal-profeta hija mehtiega u urgenti iktar u iktar meta jkun hemm profeti foloz,
ghax m’hemmx gwaj ikbar min dak ta’ meta xi hadd jipprezenta lilu nnifsu bhala 1-
profeta minghajr ma huwa I-profeta veru, u allura jkun ta’ xkiel u jhawwad l-imhuh u
l-kuxjenzi. Naghtikom it-tema tal-familja bhala ezempju. Illum min huwa l-profeta li
jitkellem fuq iz-zwieg u l-familja kif halaghom Alla l-Imbierek? Ghandna diversi li
jipprezentaw lilhom infushom bhala dawk li jfasslu I-hajja u l-istil tal-hajja tal-koppja
u tal-familja, imma issa jigi minna li niddixxernu liema huwa l-profeta veru li qed
jitkellem f’isem Alla, kif kien il-profeta Publiju ghaz-zmien tieghu; u meta ngqis il-
kuntest Ruman zgur li Publiju kellu jkun profeta li jitkellem f’hinu u barra minn hinu
fuq x’inhuma z-zwieg u I-familja.

Gheziez tieghi, dawn huma I-ftit hsibijiet li xtagt nagsam maghkom illum. Inhoss I-
urgenza u l-bzonn li ahna jkollna min, bhal Publiju l-ewwel profeta taghna, illum
ikompli jghinna nsibu dak li jrid Alla minna. Min jista’ jkun dan il-profeta?

Il-profeti ta’ zminijietna: vuci profetika ghall-poplu

Alla l-Imbierek izejjen lill-poplu tieghu billi jiehu minn fostu xi whud halli jservuh:
ged nitkellem fuq il-ministri tieghu, is-sacerdot Kattoliku li ghandu din ir-
responsabbilta li, wara li jkun gharaf u fittex x’irid Alla mill-bniedem, huwa jipprova
bl-imhabba kollha, imma fl-istess hin b’rispett lejn il-verita, iwasslilna x’irid Alla
minna l-bnedmin. U llum ma nistax ma nsellimx lil dawn huti fis-sacerdozju, Dun
Victor u Dun Pawl. Insellem lis-sacerdoti kollha, imma lil dawn it-tnejn b’mod
partikulari, ghaliex illum geghdin ji¢celebraw l-erbghin sena tas-sac¢erdozju taghhom.
U jien irrid nittama li matul dawn l-erbghin sena u matul is-snin li 1-Mulej ser
izzejjinkom bihom intom taghrfu tkunu 1-vuci profetika ghal dan il-poplu.

Imma anki intom, gheziez tieghi, huti Kristjani, imzejna b’dan id-don. IlI-Knisja
kollha hi mzejna bil-vuci tal-profeta, ghaliex il-Maghmudija 1i ahna r¢ivejna u li
taghmilna gisem wiehed dahhlitna partic¢ipi fil-ministeru ta’ Kristu s-Sultan, is-
Sacerdot u 1-Profeta. Lilna lkoll taghmilna kapaci, biex kull wiehed u wahda minna,
fic-cirku tieghu jew taghha, ma nibzghux inkunu vuci profetika fid-dinja tal-lum.

Il-hlas tal-profeta

Fl-Iskrittura hemm dak li jissejjah il-hlas tal-profeta. Tafu x’inhu dan il-hlas tal-
profeta fl-Iskrittura? Il-hlas huwa li meta l-profeta jitkellem f’isem Alla, u kliemu
jkun skomdu u ma jintghogobx, huwa jitwarrab, jigi emarginat, insultat u kkalunjat.



Jekk ahna verament irridu nkunu participi f’din il-missjoni ta’ Kristu I-Profeta ma
nistghux nippretendu li dan ma jkunx ukoll il-hlas tal-profeta llum. Imma dan
m’ghandux jaqtghalna galbna. F’socjeta lajka bhalma hija s-soc¢jeta taghna huwa
urgenti illi Alla jiehu ¢-centralita tieghu. Imma biex dan isehh hemm bzonn il-hidma
ta’ kull wiehed u wahda minna, u hemm bzonn li fuq l-ezempju ta’ San Publiju, li
kien l-ewwel profeta fin-nazzjon taghna, u bl-intercessjoni tieghu ahna nixxenqu u
nithabtu biex ilkoll kemm ahna nkunu vuci profetika li tista’ tiggarantixxi li l-mixja li
ged taghmel is-socjeta taghna tkun mixja li tassew thares id-dinjita ta’ kull persuna li
hemm fiha.



